
КАФЕДРАИ журналистика ва назарияи тарҷумаи 

МДТ “ДОНИШГОҲИ ДАВЛАТИ ХУҶАНД БА НОМИ АКАДЕМИК 
БОБОҶОН ҒАФУРОВ”

Диссертатсияи Носиров Осимбой Орифович дар мавзуи 

“Вижагиҳои мавзуиву жанрии публитсистикаи Баҳриддин Азизӣ” дар 

кафедраи журналистика ва назарияи тарҷумаи МДТ «Донишгоҳи 

давлатии Хуҷанд ба номи академик Бобоҷон Ғафуров» анҷом дода 

шудааст.
Дар давоми омодасозии диссертатсия (2015-2023) Носиров Осимбой 

Орифович унвонҷӯи кафедраи журналистика ва назарияи тарҷумаи МДТ 

«Донишгоҳи давлатии Хуҷанд ба номи академик Бобоҷон Ғафуров» 

буда, аз соли 2015 дар кафедраи журналистика ва назарияи тарҷумаи 

МДТ «Донишгоҳи давлатии Хуҷанд ба номи академик Бобоҷон 

Ғафуров» ба ҳайси омӯзгор фаъолият дорад.

Роҳбари илмӣ - профессори кафедраи матбуоти ДМТ, доктори 

илмҳои филология Муродй Мурод Бердӣ мебошад.

Донишгоҳи милии Тоҷикистон ба диссертант Носиров Осимбой 

Орифович, 27 -уми октябри соли 2023, №122 шаҳодатномаи супоридани 

имтиҳонҳои номзадӣ додааст.

Аз баррасии диссертатсия чунин натиҷагирй карда шуд:
Таркиби рисола аз муқаддима, се боб, хулоса, рӯйхати адабиёт 

иборат мебошад.
Диссертатсия дар сатҳи хуби илмӣ-назариявӣ навишта шудааст. 

Бартарии кори мазкур дар масъалагузории далелнок ва услуби баёни 

ъогех. мебочлад. Дар мйсъ&лдам хусушятхда хош

публитсистикаи Баҳриддин Азизӣ ва рушду таҳаввули муҳимтарин анвои 

публитсистӣ дар мисоли осори ин публитсист мавриди омӯзиш қарор 
дода шудааст.

Бори аввал масъалаи хусусиятҳои мундариҷавию ғоявӣ ва шаклии 

осори рӯзноманигорй ва публитсистикаи Баҳриддин Азизй мавриди 

таҳқиқ ва арзёбӣ қарор мегирад. Саъй карда шудааст, ки ҳаёт ва 

эҷодиёти Баҳриддин Азизӣ дар контексти воқеиятҳои сиёсиву иҷтимоии 

замони зиндагиаш таҳқиқ карда, бо истифода аз таҳлили муқоисавй ва 

таҳлили контентй махсусиятҳои хоси осори рӯзноманигорӣ ва 

публитсистикаи бадеии воқеъгароии ӯ дар инъикоси воқеиятҳо мушаххас 

карда шавад. Ҳамчунин, дар диссертатсия ба масъалаи истифодаи 

огоҳонаи жанрҳо ва нақши онҳо дар инъикоси воқеиятҳои иҷтимой дар 

таҷрибаи рӯзноманигории Баҳриддин Азизй низ эътибори хос дода 

шудааст.
Диссертант барои дастрасй ва таҳқиқи масъалаҳое, ки ҳалли онро 

дар рисола ба уҳда гирифтааст, бештар ба равишҳои муқоисавӣ-таърихй, 

қиёсӣ-таҳлилй, оморй ва тавсифй такя карда, заминаҳо ва тамоюлҳои 

замони таърихй ва фарҳангии зуҳури мавзуъ ва масъалаҳоро фаро 

мегирад. Корбасти методҳои зикршуда имкон додааст, ки муаллиф ба 

усули хронологӣ такя карда, ҷараёни зиндагӣ ва ташаккулу таҳаввули 

шахсияти инсониву ҳунарй ва маҳорати рӯзноманигории Баҳриддин 

Азизиро ҳамчун публитсист дар матни воқеияти замони мушаххас 

муайян намояд. Илова бар ин, барои дастёбй ба натиҷаҳои судманди 

назарӣ ва амалй аз методҳои таҳлили анъанавй ва таҳлили бонизом, 

ҳамчунин барои арзёбии бевоситаи матни осори Баҳриддин Азизӣ аз 

усули таҳлили сифативу микдорӣ истифода намудааст.

Мавзуи диссертатсия ба доираи мавзуъ ва масъалаҳои таҳқиқие, ки 

дар шиносномаи ихтисоси илмии 10.01.10 - Рӯзноманигорй нишон дода 

шудаанд, комилан мувофиқат мекунад. Муҳтавои диссертатсия ва 

натиҷаҳо он ба мавзуи таҳқиқӣ иртиботи ногусастанӣ доранд.

Мавзуи диссертатсия ба «Самтҳои афзалиятноки таҳқиқоти илмӣ ва 
илмию техникй дар Ҷумҳурии Тоҷикистон барои солҳои 2021-2025» , ки бо 

қарори Ҳукумати Ҷумҳурии Тоҷикистон аз 26-уми сентябри соли 2020, 

№503 тасдиқ шудааст, мутобиқат дорад. Илова бар ин, ба маводи 

диссертатсия зимни пажуҳиши мавзуъ ва масъалаҳои гуногуни таърихи 

публитсистикаи ҳаҷвй ва журналистикаи тоҷик метавон такя кард.
Муаллифи диссертатсия муайян намудани раванди ташаккули 

шахсияти эҷодии Баҳриддин Азизй, таҳлил ва таҳқиқи осори публитсистй 

ва дар заминаи методҳои таҳқиқ . муайян кардани хусусиятҳои 

мундариҷавию жанрии осори ӯро мақсади аслии таҳқиқ қарор додааст. 

Барои расидан ба ин ҳадафҳо муаллифи диссертатсия дар назди худ 

чунин вазифаҳо гузоштааст:

_ таҳқиқи муҳити иҷтимоии замон, зиндагии адиб ва муносибати ӯ 

ба масъалаҳои ҷомеа, робитаҳои эҷодӣ бо аҳли илму адаб;

- муайян намудани самтҳои фаъолияти эҷодии Баҳриддин Азизӣ ва 

баррасии ҳамаҷонибаи самтҳои фаъолияти публитсист;

- таҳлил ва таҳқиқи хусусиятҳои мундариҷавӣ ва ғоявии 

публитсистикаи журналист ва таъсири он ба фазои журналистиву 

иҷтимоии замон;

- таснифи осори публитсистии Баҳриддин Азизй аз рӯйи мавзуъ, 

муайян намудани мавқеи масъалаи мубрами рӯз дар публитсистикаи ӯ;

- таҳқиқи махсусиятҳои чеҳрапардозй, кору пайкор ва хислати 

қаҳрамонҳои очеркҳои публитсист, сатҳи маърифату ҷаҳонбинй, 

муносибат бо мардум ва хисоили дигар;

- муайян намудани таносуби воқеият ва бадеият, тасвир ва дарки 

моҳияти ҳодисаҳои рӯз дар ҳикояҳои Баҳриддин Азизй;

- баррасии осори накдии публитсист;

- нишон додани маърифати иҷтимоӣ ва касбии журналист ва 

маҳорати нигорандагии ӯ дар инъикоси воқеияти иҷтимоӣ;

- муайян намудани вижагиҳои жанрии осори публитсистии 
Баҳриддин Азизй ва мавқеи ҳаҷв дар эҷодиёти ӯ.

Ба сифати мавод ва ё сарчашмаҳои таҳқиқ маҷмуаҳои “Ҳикояҳо”, 

“Зани директор” ва осори дар матбуот нашршудаи Баҳриддин Азизӣ 
истифода шудааст.

Муаллифи диссертатсия дар ҷараёни баррасии масъалаҳои ба 

мавзуи таҳқиқ рабтдошта аз асарҳои илмии адабиётшиносону 

журналистон ва шарқшиносони ватанию хориҷй ва осори пажӯҳишӣ 

самаранок истифода намудааст.

Асосҳои назарӣ ва методологии диссертатсияро таълифот ва 

коркардҳои ҷудогонаи назарӣ ва амалии донишмандони маъруфи соҳа, 
мисли Е. Прохоров, В. Учёнова, В. Ворошилов, А. Тертичний, М. Ким Л. 
Демитчик, X. Мирзозода, А. Сайфулоев, М. Шакурӣ, Р. Ҳодизода, С. 

Солеҳов, М. Раҷабӣ, А. Маниёзов, Ҷ. Бобокалонов, А. Набавӣ, 

И.Усмонов, А. Нуралиев, А. Саъдуллоев, П. Гулмуродзода, А. Азимов, 

М. Муродй, М. Абдуллозода, Ш. Муллоев, С. Хоҷазод ва дигарон 

ташкил додааст.

Навгонии илмии таҳқиқ дар он зоҳир меёбад, ки дар диссертатсия 

бори аввал зиндагинома, фаъолияти эҷодии гуногунпаҳлуи Баҳриддин 

Азизй ба таври мукаммал мавриди таҳқиқ қарор гирифтааст. Дар ин 

зимн осори дар матбуоти даврии солҳои 20-30-уми асри XX 

интишоргардида ва парешони публитсист ҷамъоварӣ карда шуда, 

сабабҳои бадарға шудани ӯ муайян гардидаанд. Инчунин, аҳвол ва 

зиндагиномаи публитсист, таносуби асарҳои публитсистӣ ва адабӣ, 

оҳангҳои иҷтимой ва ҷанбаҳои публитсистии осори адабй, хусусиятҳои 

мундариҷавию жанрии публитсистикаи адиб мавриди омӯзиши 

гуногунҷабҳа қарор дода шуда, мушаххасан нишон дода шуданд.

Ҳамчунин, таҳқиқи мавзуи диссертатсия бо нигоҳи замони имрӯз ва 

бо дарназардошти вазъи сиёсиву иҷтимоӣ ва фарҳангиву адабии солҳои 

1920-1930 таҳқиқу таҳлил шудааст, ки дар илми журналистика 
муносибати нисбатан нав аст.

Диссертатсияи номзадии Носиров Осимбой Орифович аз чанд 
ҷиҳат аҳаммияти вижа дошта, арзиши назарӣ ва амалиаш дар он зоҳир 

меёбад, ки масъалаҳои назарӣ, равишҳои таҳқиқ ва хулосаҳои муаллиф 

ҷанбаҳои назарии омӯзиши публитсистикаи даврони шуравй, осори 

Баҳриддин Азизй ва махсусан мақола ва фелетонҳои ӯро пурратар 

гардонида, дар таъйини арзишҳои ҳунарию адабӣ, воқеънигорӣ ва дигар 

вижагиҳои эҷодиёти ӯ метавонад ҳамчун маводи назарй хидмат намояд.

Асоси назарии рисоларо равишҳои илмй ва дастурии муҳаққиқони 

соҳа муайян карда, дар ин замина аз дастурҳои назарии улуми 

гуманитарй, монанди адабиётшиносӣ, фалсафа ва сиёсатшиносӣ 

истифода гардидааст. Бо истифода аз таҷрибаи таҳқиқ дар ин соҳа 

мавзуи мавриди назар тахдил ва арзёбӣ шуда, қонуниятҳои назарӣ ва 

амалӣ муайян ва мушаххас карда шудааст. Ба ин далел, таҳқиқоти 

анҷомгирифта донишҳои назариро оид ба шинохт ва арзёбии таърихи 

рӯзноманигорӣ, инкишофи жанрҳо ва фаъолияти рӯзноманигорон 

такмил мебахшад.

Маводи диссертатсия ва хулосаҳои онро барои навиштани мақолот 

ва таълифоту таҳқиқотҳои илмӣ дар пажӯҳиши паҳлуҳои омӯхтанашудаи 

матбуоти солҳои 20-30-и асри XX, ҳангоми баррасии масъалаҳои 

алоқаманд ба публитсистика, махсусан осори Баҳриддин Азизӣ, таҳқиқи 

равишҳои таълиф ва таъйини арзишҳои ҳунарию воқеънигории осори 

нависандагон ва публитсистони алоҳида метавон мавриди истифода 

қарор дод.

Муҳтавои таҳқиқ ва мундариҷаи асосии диссертатсияи Носиров 

Осимбой Орифович дар 11 мақола, аз ҷумла, 5 мақола дар маҷаллаҳои 

тақризшавандаи Комиссияи олии аттестатсионии назди Президенти

Ҷумҳурии Тоҷикистон ва 6 мақола дар маҷмӯаҳои гуногуни илмӣ 

инъикос ёфта, рӯйхати онҳо дар зер оварда мешавад:

[1-М]. Носиров, 0.0. Баъзе мулоҳизаҳо доир ба аҳволу осори 

Баҳриддин Азизӣ/ 0.0. Носиров //Номаи Донишгоҳ. - Хуҷанд. - 2019- 

№2 (59).-С. 110-114.

[2-М]. Носиров, 0.0. Баҳриддин Азизй ва насри тоҷик дар солҳои 

20-30-уми қарни XX/ 0.0. Носиров // Паёми Донишгоҳи омӯзгорй. - 
Душанбе.- 2019.- №2 (79). - С.200-202;

[3-М]. Носиров, 0.0. Баҳриддин Азизй ва баҳс атрофи “Намунаи 

адабиёти тоҷик”-и Садриддин Айнӣ/ 0.0. Носиров // Ахбори ДДҲБСТ. - 

Хуҷанд.- 2021.-№3 (88). - С.69-75;

[4-М]. Носиров, 0.0. Доир ба баъзе вижагиҳои публитсистикаи 

ҳаҷвии Баҳриддин Азизй/ 0.0. Носиров // Номаи Донишгоҳ. - Хуҷанд. - 
2021.-№3 (68).-С. 110-114.

[5-М]. Носиров, О.О.Ташаккули шахсияти эҷодии Баҳриддин 

Азизӣ/ 0.0. Носиров ва М.Б.Муродӣ // Паёмномаи фарҳанг - Душанбе. 

- 2023.- №1.-С. 73-88 (Ҳаммуаллиф Муродй М.Б.).

[6-М]. Носиров, 0.0. Баҳриддин Азизӣ ва сиёсати шахспарастй дар 

солҳои 20-30-уми қарни XX/ 0.0. Носиров // Ҷавонон пайрави Пешвои 

миллат. Маҷмӯаи мақолаҳои олимони ҷавони Тоҷикистон.- Душанбе, 

2017-С.231-237;

[7-М]. Носиров, 0.0. Баҳриддин Азизй дар гирдоби сиёсати замон/ 

0.0. Носиров // Асрори сухан. Маҷмӯаи мақолаҳо оид ба масъалаҳои 

журналистика, адабиёт ва фолклор-Хуҷанд, 2017.-С.217-221;

[8-М]. Носиров, 0.0. Нигоҳе ба рӯзгор ва осори Баҳриддин Азизӣ/ 

0.0. Носиров // Масъалаҳои матбуоти маҳаллии ҳавзаи Суғд дар 

шароити ҷаҳонишавй. Маҷмӯаи мақолаҳои илмии маводи миззи 

мудаввар, ки ба Рӯзи матбуоти тоҷик бахшида шудааст.- Хуҷанд, 2019- 

С. 119-124;

[9-М]. Носиров, O.O. Шахсият ва мероси адабии Баҳриддин Азизӣ 

дар оинаи сиёсати замон/ 0.0. Носиров // Масъалаҳои мубрами 

журналистика: Маҷмӯаи мақолаҳо бахшида ба “Солҳои рушди деҳот, 
сайёҳӣ ва ҳунарҳои мардумй”.- Хуҷанд, 2019.- C.110-115;

[10-М]. Носиров, 0.0. Баҳриддин Азизй ва мавқеи ҳаҷв дар адабиёт 

ва публитсистикаи тоҷик/ 0.0. Носиров // Масъалаҳои мубрами 

журналистикаи муосир (қисми 2). Маҷмӯаи мақолаҳои илмй.- Хуҷанд, 
2021.-С. 144-155;

[11-М]. Носиров, 0.0. Вижагиҳои публитсистикаи ҳаҷвии 

Баҳриддин Азизй/ 0.0. Носиров // Журналистикаи минтақавй дар 

шароити рушди технологияи иттилоотӣ ва коммуникатсионй. Маводи 

конфренсияи илмӣ-амалии ҷумҳуриявӣ, бахшида ба 30-солагии 

Истиқлолияти давлатии Ҷумҳурии Тоҷикистон ва Рӯзи матбуоти тоҷик.- 

Хуҷанд, 2021.-С. 130-137.

Арзишҳои ҳунариву жанрӣ ва дигар вижагиҳои эҷодии Б. Азизй 

барои рушди рӯзноманигорӣ мусоидат менамоянд. Натиҷаҳои таҳқиқро 

зимни пажуҳиш дар самтҳои дигар, аз ҷумла таърих, забоншиносӣ, 

фалсафа, адабиёт ва ғайра татбиқ намудан мумкин аст.
Саҳми шахсии довталаби дарёфти дараҷаи илмиро дараҷаи дарки 

масъалаҳои дар диссертатсия баррасишуда, натиҷаҳо ва хулосаҳои 

асосии кор, муқаррароти ба ҳимоя пешниҳодшуда ва мустақил ифода 

шудани нуқтаи назари ӯ нисбат ба мавзуи таҳқиқ таъйид мекунанд. 

Саҳми фардии муаллиф дар гирдоварй ва таҳқиқи маводи фаровони 

илмию адабй роҷеъ ба ҳаёт ва фаъолияти эҷодии Баҳриддин Азизӣ ва дар 

ин замина бо далелҳои муътамад муайян намудани ҷойгоҳ ва мақоми ӯ 

дар журналистикаи нимаи аввали садаи XX мушаххас мешавад.
Кафедраи журналистика ва назарияи тарҷумаи МДТ “Донишгоҳи 

давлатии Хуҷанд ба номи академик Бобоҷон Ғафуров” диссертатсияи 

Носиров Осимбой Орифовичро дар мавзуи «Вижагиҳои мавзуиву жанрии 

публитсистикаи Баҳриддин Азизӣ» кори анҷомёфтаи илмй ва муҳимму 

зарурӣ меҳисобад, ки дар сатҳи баланди илмию таҳқиқӣ таълиф шуда, ба 

талаботи корҳои илмӣ-таҳқиқй ҷавобгӯ мебошад. Дар ин замина, 

диссертатсияи мазкур ба зинаҳои баъдӣ ва ҳимоя аз рӯйи ихтисоси 

10.01.10 - Рӯзноманигорй барои дарёфти дараҷаи илмии номзади илми 

филология тавсия мешавад.
Хулоса дар ҷаласаи кафедраи журналистика ва назарияи тарҷумаи 

МДТ “Донишгоҳи давлатии Хуҷанд ба номи академик Бобоҷон 

Ғафуров” қабул гардид.
Иштирок дошт: 15 нафар. Натиҷаи овоздиҳй: «тарафдор» - 15 

нафар, «зид» - нест, «бетараф» - нест, қарори №3 аз 30.10.2023.

Раиси ҷаласа, мудири кафедраи журналистика

ва назарияи тарҷума номзади илми филология, 

дотсент: ' ' Сатторова 3. А.

Котиби ҷаласа, номзади илми филология
дотсенти кафедраи журналистика

ва назарияи тарҷума: Саидхоҷаева М. А.

Имзои “З.А. Сатторова ва
М.А. Саидхоҷаева”-ро тасдиқ мекунам:

Сардори шуъбаи кадрҳо ва корҳои

махсуси МДТ “ДДХ ба номи 'S
Ц 3 РлЕСлТИ KWAV U

Бобоҷон Ғафуров”
Суроға: 735700, Ҷумҳурии Тоҷикистон, , __

-7z> <,•'2'
вилояти Суғд, шаҳри Хуҷанд, гузаргоҳи Мавлонбеков, 1.

Наврузов Э.

Нишонии саҳифаи махсус: www.hgu.tj
Телефон: [+992] 900420202
E-mail: n.ehson@mail.ru

